Garabasa Na Nan A Harkokin Mai Da Masakun
Afrika

Kwamitin Bayar da Shawarwarin Harkokin Kasuwanci ga Nahiyar Afrika,
(TACA), ya sadu da Wakilin Harkokin Kasuwancin Amirka, Ron Kirk, ranar 11 ga
watan Mayu, a Birnin Washington, don tantaunawa game da manufofin kasuwanci
da kuma taimaka wa nahiyar Afrika. Taron kwamitin na TACA, wanda shine na
farko, a shekarar 2012, da aka gudanar, wani somin-tabi ne, na Taron Hukumar
AGOA, da Kasar Amirka za ta shirya, a tsakiyar watan Yuni.

Wakilan kwamitin za su fito ne daga bangarorin cibiyoyin kudade, da Kungiyoyin
cinimi da masana, da kuma Kungiyoyi masu zaman kansu, dake da sha’awar ci
gaban harkokin cinikayya tsakanin Afrika da Amirka.

Kirk, wanda ke tsakiya, a cikin wannan hoton, ya bayyana sababbin manufofin
gwamnatin Shugaba Obama, ga Nahiyar Africa, wadanda za su bayar da babbar
damar da Kasar Amirka za ta yi hulda da suaran Kasashen dake nahiyar. Har ila
yau, ya nuna muhimmancin Kulla Kawancen da zai hanzarta kawo ci gaba, tsakanin
Kasashen da Kasar Amirka. Daya daga cikinsu shine abinda ake tantaunawa da
Kasar Mauritius.

Manufar Dokar ta AGOA, game da Sabunta Samar da Auduga a Kasashen Masu
Tasowa, nan da ranar 30 ga watan Satumba, na kan gaba, ga manufofin gwamnati,
in ji Kirk. Bakin wakilan taron na TACA ya daidaita, sai dai kuma sun yi nuni da
muhimmancin sauran batutuwa, irin su cinikin albarkatun noma da kuma inganta
kayayyakin kyautata jin dadin rayuwa, don amfanar harkokin kasuwancin Amirka
da Afrika, nan gaba.



Sun bayar da shawarar da hukumomin gwamnatin Amirka, da kamfanoni masu
zaman kansu, da su Kara tsoma baki, da Kara danKon zumunci da sauran jami’an
gwamnatocin Kasashen Afrika, da zai wanzar da kawo ci gaba, a nahiyar.

“Afrika na da albarkatu,” in ji Kirk. “Kuma daga tsakanin harkokin mai da
masana’antu, akwai gagarumar damar da za a Kara bayar da himma, a kai.”



